
ocao talapo tahokoko

madhaaonga laponi tahokoko
inali, lo mamalrelreni *olevedha talapingae inali, olralrame ’iidheme
valrevalre’ae kahananaae dhonalo tahokoko, lo kiyoamailidhe ’iyase
ocengelekamailidhe ta kaeaea menanae.

masalramesamesame, otaihiihi inali ta keaea palongo ’apakane
tahokoko, ’1ya’iyase, dhonalo tahokoko ’alikaki kahananaae mokavovole,
solrikine inali kone akanakanae. oholrakali kipolra kadhalamaeli
tahokoko ’aoalai, mani ’alavolavotolraidhe.

iki ta kaeaea menanae, ’aliki talangalangalrae aa’o maava’i inali,
kapapakookookono pota’aleve vakahedha dhoace molatadhe. omiki latadhe
ta kaeaea ’aolai oecenge kasii’i “asiyo alrimadha, omiki sangepahe ta odho
vakahe tahokoko 1’adha iki vila’a, masi’ikadha ka toalraalrai tahokoko ta
iki  vakahe, mahisiisisi tohamoho.

odhaace ’iidheme kahananaae vila’adha, ’opilikadha ’iyase inali,
toomao mokavovole tahokoko, mani to’ahaki ’asiyo poa dhepete dhona
ocao, kapakodhikodhi ona ta kacaea tahokoko, ki’ipili alra pokavole,
poa ’evehe okokodha poa tingatingi, mani ’oevehe poa longopai vakahe

tahokoko.

kidhalriimingalrao o’adhingilrao kahananaae sopehelrao, lani totila’a
Irolrame tahokoko iyalrao, kapaapaeteteete ali’ini inali poiyae
kelrakelrange, ’itovilraidhe kaikoa’o longalangai tahokoko. kapacengeliyae
inali, mani pato’iyae inali “’ina langalangaita tahokoko
paiso ’a ’aiposavo’onani ama’o iiyae.”

toomaongiyae kikatakolra *1idhemeli, ki’ipili oanga longai kasiisa’i
tahokoko 1nali, lo *amaolroli mani
ta’aelrenai "osahiyo, maalolohongai tahokoko, dholrongine longalangai
to’apoopopoa ’ahakinai dha’ane. alriho’ongali tai’aeni ’ina dhoolri

kapaeceecengengalrao pikii ’1idhemeli.

